
In lu novu campà
Scrive nant’à l’ali di u ventu
E parolle sumente
Di u novu campà

Scrive nantu à l’acque ridente
U sfocu senza pientu
Di u novu campà

Scrive nant’à i corpi di a fame
E parolle dulente
Di l’anticu campà

Scrive nantu à i passi di fole
U ballu senza fine
Di u novu campà

Scrive nantu à e facce di sole
U veru maturime
Di lu novu campà

Scrive, ùn ci serà più penna
Nè più fogliu pè scrive
Atti da cundannà

Mai à sumena sumena
No’ sentimu pè vive
A voce di ognunu in lu novu campà.

